
Teitl yr Eitem                  Strategaeth Trais yn erbyn merched, cam-drin domestig a 

thrais rhywiol

1 PENDERFYNIAD A GEISIR
Mabwysiadu Strategaeth Gogledd Cymru ar gyfer Trais yn erbyn merched, cam-
drin domestig a thrais rhywiol (VAWDASV) yn ffurfiol fel un o'r awdurdodau 
cyfrifol a ddynodwyd dan ddeddfwriaeth.

2 RHESWM PAM FOD ANGEN PENDERFYNIAD
Mae'r Ddeddf yn gosod dyletswydd i weithredu'r ddeddfwriaeth hon ar bob 
Awdurdod Lleol, Bwrdd Iechyd, Ymddiriedolaeth Ambiwlans Cymru a'r 
gwasanaethau Tân ac Achub.

3 CYFLWYNIAD
Dros y blynyddoedd diwethaf, mae Llywodraeth Cymru wedi gweithredu nifer o 
Bolisïau a newidiadau deddfwriaethol gyda'r bwriad o hyrwyddo'r agenda Cam-
drin Domestig. Gellir honni bod eu dull yn radical yn y cyswllt hwn o'i gymharu â 
gweddill y DU.

Datblygwyd strategaeth VAWDASV Gogledd Cymru o ganlyniad i ofynion un o'r 
datblygiadau deddfwriaethol hyn, Ddeddf Trais yn Erbyn Merched, Cam-drin 
Domestig a Thrais Rhywiol (Cymru) 2015.

Dyma brif ofynion y Ddeddf - 

» Gwella trefniadau i hyrwyddo ymwybyddiaeth o drais sy’n seiliedig 
ar ryw, cam-drin domestig a thrais rhywiol, ac amddiffyn a chefnogi 
dioddefwyr

» Cyflwyno dull sy'n seiliedig ar anghenion i ddatblygu strategaethau 
fydd yn sicrhau cyfeiriad strategol cryf ac atebolrwydd fwy cadarn 

» Sicrhau perchnogaeth ar lefel strategol drwy benodi 
Ymgynghorydd Gweinidogol fydd â rôl i gynghori Gweinidogion 
Cymru a gwella cydweithio rhwng asiantaethau ar draws y sector 
hwn

» Gwella cysondeb, ansawdd a chydlyniad darpariaeth gwasanaeth 
yng Nghymru.



» Sefydlu Bwrdd lleol neu ranbarthol sy'n cynnwys partneriaid 
cyfrifol, yn ogystal ag eraill megis yr Heddlu a'r trydydd sector - er 
mwyn gweithredu a bod yn atebol am ofynion y Ddeddf. 

» Mabwysiadau a chyhoeddi Strategaeth Trais yn Erbyn Merched, 
cam-drin domestig a thrais rhywiol, yn Lleol

4 RHESWM A CHYFIAWNHAD DROS Y PENDERFYNIAD
Mae hyn yn ofyniad statudol - penderfynwyd mabwysiadu dull rhanbarthol ar 
gyfer y gofyniad drwy'r Bwrdd Cymunedau Diogelach - ble mae Aelod Lleol 
(Dyfrig Siencyn – yna Mair Rowlands a Nia Jeffreys yn ddiweddarach), a 
Chyfarwyddwr Corfforaethol, Morwena Edwards, yn cynrychioli'r ALl

Mae Llywodraeth Cymru yn ffafrio dull rhanbarthol o ran y gofynion 
deddfwriaethol hyn. Mae yna oedi parthed y symudiad i strwythur cefnogol 
rhanbarthol, felly am rŵan, mae Cyngor Gwynedd yn hawlio’r arian i gyflogi’r 
swyddog cydlynu  gan swyddfa’r comisiynydd Heddlu a throsedd –hyd nes bydd 
y broses trosglwyddo wedi ei gwblhau.

Mae’r Bwrdd rhanbarthol wrth baratoi y Strategaeth wedi ymgynghori a rhoi 
ystyriaeth i ystod o faterion a barn yn unol a  gofynion y Ddeddf. Mae canlyniadau 
y gwaith yma wedi ei adlewyrchu yn y strategaeth. Eu hargymhelliad yw fod y 
Strategaeth yn cael ei fabwysiadu. Mae hyn wedi cynnwys ystyriaeth o faterion 
sydd yn berthnasol i’n cyfrifoldebau o dan y Ddeddf cydraddoldeb 2010.

O rhan goblygiadau ariannol posib yn y dyfodol, mae’r Cyngor wedi chytuno 
cyfrannu at unrhyw gostau diswyddo os byddai’r grant rhanbarthol yn dod i ben. 
Bydd disgwyl i Gwynedd gyfrannu gwerth oddeutu 15% (53% o gyfraniad 
Gwynedd a Môn - 28%) tuag at gyfanswm costau diswyddo. 28% yw cyfran 
Gwynedd a Môn o’r grant mae’r strategaeth ranbarthol yn ei dderbyn gan y 
Llywodraeth.

Ar hyn o bryd, nid yw'r strategaeth yn gosod unrhyw ymrwymiadau ariannol 
uniongyrchol ar yr Awdurdod Lleol, heblaw fel y gwelir uwchben. Ar y llaw arall 
mae’r Ddeddf yn gosod dyletswydd statudol ar y Cyngor i gymryd camau 
rhesymol i wireddu amcanion y strategaeth wrth gyflawni ei swyddogaethau. 

Fodd bynnag, rhaid i'r ALl fwrw ymlaen gyda gofynion penodol y Ddeddf, megis 
gweithredu'r Fframwaith Hyfforddi Cenedlaethol (FHC). Mae'r FHC yn amlinellu 
chwe haen o hyfforddiant ar gyfer partneriaid, mae tair yn berthnasol i staff ALl.  
Pecyn e-ddysgu yw haen 1 ac mae'n rhaid i bob gweithiwr yr ALl ei gwblhau, 
mae Haen 2 a 3 wedi eu targedu fwy,  ac yn cynnwys ymyrraeth benodol o'r enw 
Gofyn a Gweithredu ac mae gwasanaethau penodol yn cynllunio tuag at 
weithredu. 

6 Y CAMAU NESAF AC AMSERLEN
Mae Llywodraeth Cymru eisoes wedi nodi eu bod yn cymeradwyo'r strategaeth 
ranbarthol (ynghlwm) ac yn gofyn i'r strategaeth gael ei rhoi ar wefan yr 
Awdurdod Lleol yn dilyn cymeradwyaeth gan y Cabinet.

7 UNRHYW YMGYNGHORIADAU A WNAED CYN GWNEUD PENDERFYNIAD



Yn ystod y broses o ddatblygu'r strategaeth - datblygwyd asesiad anghenion 
rhanbarthol fel sylfaen i'r strategaeth.  Mae'r asesiad hwn o anghenion yn parhau 
i gael ei ddatblygu. Yn ystod ei ddatblygiad, ymgynghorwyd â phob asiantaeth 
partner (yn cynnwys Gwasanaethau ALl), darparwyr gwasanaeth a defnyddwyr 
gwasanaeth a gofynnwyd iddynt gyfrannu.

Datblygwyd y strategaeth gan y Bwrdd, ac ymgynghorwyd â Llywodraeth Cymru 
drwy gydol ei datblygiad.

Sylwadau Swyddog Monitro - 

Gosodir y cyd-destun statudol ar gyfer y Strategaeth yma yn eglur yn yr adroddiad. 
Mae’r argymhelliad i fabwysiadu yn gydnaws a’r gofynion statudol sydd ar y Cyngor.

Sylwadau swyddog Cyllid statudol  - 
Cadarnhaf gywirdeb rhan 4 o'r adroddiad ac rwy'n cefnogi'r argymhellion.


